
Patent müvəkkili statusu almaq istəyən şəxslərin (namizədlərin) 
attestasiyasının ikinci mərhələsinin nəticələri üzrə keçid balı aşağı salınmışdır 

 
Hörmətli namizədlər! 
 

Patent müvəkkili statusu almaq istəyən şəxslərin attestasiyasının ikinci mərhələsi (müsahibə 
mərhələsi) sentyabrın 25-də başa çatmışdır. Müsahibələrdə şəffaflığın və obyektivliyin təmin 
edilməsi üçün zəruri tədbirlər görülmüş, hər bir namizədin öz bilik və səriştəsini sərbəst ifadə 
edə bilməsi və sualları cavablandırması üçün lazımi şərait yaradılmış, o cümlədən namizədlərin 
razılığı ilə bütün müsahibələrin videoçəkilişi həyata keçirilmişdir. 

Müsahibə zamanı namizədlərin bilikləri sənaye mülkiyyəti (ixtira, faydalı model, sənaye 
nümunəsi, coğrafi göstərici) sahəsində qanunvericilik, Azərbaycan Respublikasının tərəfdar 
çıxdığı müvafiq beynəlxalq konvensiya və müqavilələr, habelə müəlliflik hüququ (sənaye 
mülkiyyəti hüququ ilə kəsişmə hallarında) üzrə qiymətləndirilmişdir. Bununla yanaşı, namizədlər 
Azərbaycan Respublikasının Cinayət Məcəlləsində və İnzibati Xətalar Məcəlləsində əqli 
mülkiyyət hüquqları ilə bağlı nəzərdə tutulmuş müddəalara dair sualları da cavablandırmışlar. 

 Müsahibənin nəticələrinin təhlili zamanı namizədlər arasında sənaye mülkiyyəti sahəsində 
zəruri bilik və səriştəyə malik olan, lakin ayrı-ayrı suallar üzrə cavabların qiymətləndirmə 
meyarlarına tam uyğun gəlməməsi səbəbindən müsahibənin nəticələrinə görə müsahibənin   
keçid balına yaxın bal toplayan namizədlərin də olduğu müəyyən edilmişdir. 

Qeyd etməliyik ki, attestasiyanın müsahibə mərhələsinin nəticələrinə əsasən cəmi iki nəfər 
müsahibə mərhələsində keçid balı kimi müəyyən edilmiş 50 bal toplaya bilmişdir. Əqli Mülkiyyət 
Agentliyi isə patent müvəkkilləri tərəfindən iddiaçılara daha keyfiyyətli xidmət göstərilməsini 
prioritet vəzifələrdən biri kimi müəyyən edib və bu istiqamətdə ardıcıl tədbirlər həyata keçirir. 

Buna görə də  Attestasiya Komissiyası hazırda patent müvəkkillərinin sayının az olduğunu, 
iddiaçılara daha  keyfiyyətli xidmət göstərilməsini təmin etmək məqsədilə yeni düşüncəli patent 
müvəkkillərinin sayının artıtırılmasının faydalı olacağını və müsahibədə keçid balını toplaya 
bilməyən namizədlərin sənaye mülkiyyəti sahəsində ümumi bilik səviyyələrinin qənaətbəxş 
olduğunu nəzərə alaraq namizədlərin cavablarının yenidən qiymətləndirilməməsi, 
qiymətləndirmə meyarlarının və qaydasının dəyişdirilməməsi, habelə verilmiş balların olduğu 
kimi saxlanılması şərtilə müsahibə mərhələsinin keçid balının 50-dən 45-ə endirilməsi barədə 
qərar qəbul etmişdir.  

